
1. ATUGAKHAQ 
 

Maligaliuryuarvik munagihimaanginaqtun maniit akituyut 

atuqtauyukhat ihuaqhaidjutikhangit nuutiqtukharnik ihumaliugiigumik 
niguagumik hunavaluitlu qullirutikhangit, talvuuna naunaitkunmi 
32.1mi talvani Maniliqidjutigiyaingit Titiqiqidjutiliqiyut Maligarni (FAA) 
tunihimaaqtun akhurutikharnik talvani Maniliqidjutigiyaingit 
Titiqiqidjutiliqiyut Katimayiingit (FMB) nuutigianganik manikhat 
talvuuna hulilukaaktunik. Talvuuna Atuqtakharnik 

Akhurhaidjutikhangit Malikhautikhangit, tamna FMBkut 
havaktitiniaqtun Ministamun Tuklia Ministangit havaktiuyut 

akhurutikharnik nuutigiyaangat talvuuna hulilukaarutikharnik talvani 
manikhat atuqtauyukhat niguarnikkut talvani Malgialiuryuarvingmi.  

 
 
2. ATUQTAUQUYAUYUQ 
 

Malikhautikhatigun Havaktauyukharnik Akhurutikhat 
Malikhautikhangitlu havakhimayurlu ukuninga malikhautikharnik 

unalu kituliqaak atuqtakharnik aulahimayut tapkuninga FMBkut 
qakungugaikpan, Ministangit Tuklia Ministangitlu akhurutiqaqtun 
tapkuninga: 
 
a)    nuutiqhimaarlugit maniit hulilukaakvigihimayainik munagidjutikharnik maniit 

akituyut atuqtauvakhimayainik maniit atuqtauniingit uvani ataani Niguarviani 1, 

Auladjutikhangit Ihuaqhaidjutikhangitlu Akiliktuihimaaqtanginik; unalu 
 
b)    nuutiqhimaarlugit maniit hulilukaakvigihimayainik, munagidjutikharnik hivunirmi 

havaaqhangitlu maniit atuqtauyukharni talvani ataani Niguarvingitni 2, Akituyut 

Maniit Akiliktauyakhangitnik. 

Una atuqtauyukhaq aulaniaqtuq tamainun kavamanmi havakviingit uumungalu 

akituyunun maniit atuqtauyukhangit  
talvani Nunavunmi Ilihaliarpaarvikmi.  
 
 

3. IHARIAGIYANGIT 
 
3.1. Ministangit havagiaqaqtun nuutaani akituyunik maniit atuqtauyukharnik 

havaaqhangit talvuuna maniktaqviingit nuutiqhimayunik, tunihimaarlutiklu 

talvuuna nuutaanik havaaqhangit aulavakhimayut maniktaqhimaaqtunik 

auladjutikhat akikhangit maniktaqvilimaitunik talvuuna havakvium aulahimayut 

maniktaqvikhangit qullirutikhangitni.   
 

3.2. Niguaqtauhimangitun hunavaluitluuniit angirutiqakhimayut talvuuna maniit 

atuqtauyukharnik allanguqtigiaqaqtun Maligaliqiyiryuangit angirutaitumik 

talvuuna katimayiit angirutmik talvuuna ilauhimayut utiqtitauvakhimayut maniit 

maligaq akhurnaqtumiklu naunaitkutiqaqtumik titiranuanik.  
 

3.3. Maniit akituyut ihuaqhaidjutikhangit nuutiqhimayunik angirutiqaqhimayuq 

talvuuna atuqtauvikhangit ilauhimayut utiqtitauvakhimayut maniit taima tamna 

ilauhimayut utiqtitauvakhimayut maniit maligaq angirutiqaqtinani talvani 

Maligaliuryuarvingmi. Kituliqaak hanaqidjutikhangit havakhimayut angirutinanik 

ihuinaarutiqaqhimayut talvani naunaitkutmi 27 talvani FAAmi. 
 

3.4. Malikhautikhatigun talvani FAMmi atuqtakharnik 303mi Akhurnaqtun 

Atuqtauyukharnik Qiniqhiayaangat Titiranuat, havakviangit akhurutiqaqtun 

aulatitiyaangat maniit akituyut atuqtauyukhat angikliyumigumik talvanga 

ubluangani akhurnaqtun qiniqhiayaangat titiranuat angirutiqaqqan talvanga 

Kamisinarmin Nunavunmi. 
 

3.5. Tamaita havakviit naunaiyaiyukhat tamaita maniit akituyut atuqtauyukhat 

ihuaqhaidjutikhangit nuutiqtukhat tukhiqtauhimayut ihuaqtumik akhurutiqaqtunik 

talvanga Ministamin Tuklialuuniit Atanguyarmin taima hivunirmun aulatitinani 

talvunga akiliktauyukharnik munaqtiuyunik havakvianun talvani Havakviani 

Kiinauyaliqiyitkut (Akiliktuiliqiyut Munagidjutikharnik). Tamaita 

tukhiqtauhimayut tunihimaaqtukhaq naunaitumik tamaat naunariutingnik 

pittiarutiqarlunik naunairutingnik pidjutikhangit, akiktilaangit naunaitkutingnik, 

hulilukaakrutikharnik ayungnautigivakhimayainik. Maniit aulahimaqtun 

naunaitkutiqaqtukhat tamainik ihuaqhaidjutikharnik nuutirutikharniklu 

tuniyauyukhat. 
 

3.6. Tamaita maniit akituyut atuqtauyukhat ihuaqhaidjutikhangit nuutiqhimayutlu 

aulatitauniaqtunik talvuuna Akiliktuiliqiyunik Munagidjutikharnik, taima 

ihivriuqtauniaqtun tamangnik tukhiqtauhimayut iniqtiqtiaqhimagumiklu. 

3.7. Tamaita maniit akituyut atuqtauyukhat ihuaqhaidjutikhangit nuutiqhimayutlu 

angirutiqaqtukhat hanaqiyauyukhat taima akiliktautinanik titiraqtauniaqtunik, 

kihiani ayungnautiqaqqan amigaqhuutiqagumik naunaitkunmi 45 (2) talvani 

FAAmi. 
 

3.8. Tamaita maniit akituyut atuqtauyukhat ihuaqhaqtauhimayut nuutiqhimayutlu 

ukium maniit atuqtauvikharni tuyuqtauyukhat havakvingnin iniqtiqtinanik maniit 

atuqtauvikhangit ukiungani. 
 

3.9. Havakviit nuutigiaqaqtun havaaqhangit maniktaqvikhangit munagiyauyut talvunga 

avikturvingnun allanunlu havakviinun ilauyut havaaqharnik atanguyauyunik.  
 
3.10. Havakviit havakhimaaliqtun havaaqharnik atanguyangit tamangnin havakviingit 

tuniyukhat tapkuninga havakviinun Akiliktauyukhatlu Akituyut Maniit 

Munaqtiuyunik. tukhiqtaugumik, aulayutlu ubluminmun naunairutit talvuuna 

maniliqidjutikharnik kihitititrutingit havaaqharnun uvaniitun akiliktuihimaaqtunik 

maningnik akhurutiqaqtunik. 
 

3.11. Akiliqtauyukhanik Aulattiarninganut, Kiinauyaliqiyut Munaqtiuyut 

imaliuktukhaq: 
 

3.11.1. munagidjutkharnik maniit akituyut atuqtauyukhat nuutiqtaugumik 

ihuaqhaqtaugumiklu naunaiyaiyaangat aulahimaliqtun uvani 

atuqtauyukharni; 
 

3.11.2. upalungaiyaiyukhat Maligaliuryuarvium piutikharnik, maliktautitigun 

talvani naunaitkunmi 32.1 (2) talvani FAAmi, titiraqhimayunik 

nuutiqhimayut avatquhimayumik $250, 000 tallamik; nanminiqhimayut 

nuutiqtauyukhat aadjikiiktumik pidjutikhangit kituliqaak katitiqhimayut 

atautimiiqhimayut avatqudjutiqaqtun $250,000 tallamik ilauyukhat;  
 

3.11.3. upalungaiqhimayut naunaitkunmi kinguliuyunik ihuaqhaidjutikharnik maniit 

akituyut atuqtauyukhat atautimiitun ilauyukhat talvani Nunalaani 

Atukiutirvingmiiniaqtun ukiuk tamaat maniit akituyut atuqtauyukharni; 

unalu  
 
3.11.4. Malikhautikharnik talvani naunaitkutmi 32.2 (4) talvani FAAmi, 

upalungaiqhimayukhat ilitugidjutikharnik tapkuninga Maligaliuryuarvingmi 

piutikharnik naunairutiqarluni tamaat atuqtauvakhimayainik humiliqaak 

akiliktauvakhimayut avatquhimayut hulilukaarutikhangit nallautiqhimayuq 

avatquhimayumik taima $250,000 tallamik. Tamna naunairutikhangit 

ilitugidjtuikhangit tuniyauniaqtun talvuuna havakviit (ngit) aulatitihimayut 

talvuuna taimaaqtitauhimayunik.  

4. MALIKHAUTIKHANGIT 
 

4.1. Havakviit tukhikhimaaqtun maniit akituyunik atuqtauyukharnik nuutiqhimayut 

akiligianganik akikhaluangit akiliktauyukhat avatquhimayut upalungaiqhimayunik 

akiliktauyukharnik naunairutauyut ihuangitun maniit akituyut atuqtauyukharnik 

munagidjutikhangit atuqtauhimaaqtun angirutiqaqtauyukhaungitun. 
 
4.2. Maniit akituyut atuqtauyukhat nuutiqhimayut ayungnautitiniaqtun 

Auladjutikharnik Ihuaqhaidjutikhangitlu ihualuangitumik atuqtauhimayut 

ilauliqtukhat talvani nuutirviluaqvikharnun naunairutiqarniaqtun havaaqhangit, 

piumaluaqtangit, havakviingit atugakhangit allanguqtiqhimayunik. 
 

4.3. Tutqikhainiq malikhautikharnik maniit akituyut atuqtauyukhat havaaqhangit 

maniit akituyut atuqtauyukhat ihuaqhaqtauvakhimayut 
 

4.3.1. Nuutaanguqhimangitunik akituyut maniit atuqtauyukharnik havaaqhangit 

avatquhimayut taima $250,000 tallamik naunaiyaluaqhimangitun kihiani 

munagidjutiqaqtun Minista tutqikhaitinani titiraqhimayumik tapkuninga 

ayungnautiqaluarniaqtun Ilauyut (ngit) Maligaliuryuarvingmi (Maligaliuqtiit 

(ngit)).  Una titiraqhimayuq aadjiliuqtauhimayuq tamainun ilauyunun talvani 

Naunaitkut Ilauyuq Tikkuaqtauhimayut Katimayiit, Titiraqtiuyuq 

Maligaliuryuarvingmi, tamnalu Titiraqtiuyuq FMBkutni. 

Ayungnautitigiyaugumi Maligaliuqti (ngit) unalu/unaluuniit allanik ilauyut 

talvani Naunaitumik Ilauyut Tikkuaktauhimayut Katimayiit angirutigingitaat 

tukhiqtauhimayuq havaaqhangit, munaqtiuluaqtuq Minista uqautigiyakhaa 

Ikhivautarnun talvnai FMBkutni titiraqhimayunik angut arnaqluuniit 

ilayukharnik aulaangat uminga havaaqharnun. Tamna atuqtauyukhaq 

tutqikhaiyukharnik namagiyauniaqtun taima nuutaaq havaaqhaq 

pigiaqagumik talvuuna amigaqhuutiqaqqan, talvuuna kituliqaak 

akuktaugumik naunairutiqarniaq tuniyauniaqtuq. Taima havakviuyut 

tukhigumik taimaaqtitiumayut akituyut havaaqhangit ihumagiyauhimayuq 

nunalaani, tamna Ikhivautaq talvanga FMBkutni, ayukhaqtitauhimayuq 

Maligaliuqti (ngit), allanik ilauyukhat talvani Naunaitumik Maligaliuqtiuyut 

Katimayiit tikuaktauhimayut, Titiraqtiuyuq Maligaliurvikyuarvingmi unalu 

Titiraqtiuyuq FMBkutni uqaudjauyukhat. 
 

4.3.2. Taima havakvik havagumik ihuaqhaidjutikharnik akituyunun maniit 

atuqtaukharnik havaaqhangitnik, taima ayungnautiqaqtitiniaqtun havauhingit 

taima ($100,000 20 pusanmikluuniit havaaqhangit maniit atuqtauyukharnik 

akituyut, kituliqaak angitqiyauhimayuq) unaluuniit havaaqham aulavikhanga 

(imaatun itunik ukiumik atauhirmik nutqaqtitaulakhimayuq) havaaqhaq, 

munagidjutiqaqtuq Minista uqaudjiukhaq ayungnautiqaqtunik Maligaliuqti 

(ngit) allaniklu maligaliuqtiit talvani Naunaitun Maligaliuqtit Katimayiit, 

tamna Titiraqtiuyuq Maligaliuryuarvingmi, Titiraqtiuyurluq FMBkutni. 

Mikiumik ihuaqhaidjutikharnik atuqtakharnik ilitugipkaktaiyaangat 

allanguqtiqhimayunik talvani havaaqhat maniit akituyuq atuqtauyukharnik 

ilitugipkaktauyukhat Maligaliuqtiuyunun (ngit), kihimi 

ilitugipkaktauhimaaqtukhaq hitamahuiqtuqtunik ukiungani atauhirmi 

naunairutiqaqtuq malikhautikharnik 4.3.3 uvani atuqtauyukharni. 
 

4.3.3. Kangiqhivikharni tamaat, tamna Ikhivautauyuq FMBkutni tuniyukhaq 

Naunaitunik Maligaliuqtiuyunun Katimayiit ilitugidjutikharnik, talvuuna 

havakviitigun, taima naunairutilik tamaita akituyuq maniit atuqtauyukhat 

ihuaqhaqhimayunik havaktauhimayuq talvuuna ilitugidjutikharni 

kangikhivikhaini. Aadjiliuqhimayuq taima ilitagidjutikhaq tuyuqtauyukhaq 

Titiraqtimun Maligaliuryuarviliqivingmun uumungalu Titiraqtiuluaqtuq 

talvani FMBkutni. 


